
ÌJÚBÀ

ORÍ KÌNNÍ
ÌFÁÀRÀ
1.1 Ìpìlẹ̀ Iṣẹ́ Ìwádìí
Àṣà ìran-ara-ẹni lọ́wọ́ jẹ́ ọ̀kan pàtàkì nínú àṣà Yorùbá. Àṣà yìí jẹ́ ọ̀nà tí Yorùbá ń gbà ran ara wọn lọ́wọ́. Yorùbá bọ̀, wọ́n ní igi kan kò lè dágbó ṣe, èrò yìí ni wọ́n ní lọ́kàn tí wọ́n fi mú àṣà ìran-ara-ẹni lọ́wọ́ ní ọ̀kúnkùndùn tí wọ́n sì ní oríṣiríṣi ọ̀nà tí wọ́n ń gbà ran ara wọn lọ́wọ́ bíi; àáro, ọ̀wẹ̀, èéṣú, fífi dógò àti àjọ. Àwọn tó kù ni àràdósù tàbí san-án-díẹ̀-díẹ̀, igbẹ-ọdún-dìde, ìsingbà tàbí olówó owó èlé kíkọ oore ṣíṣe.
Aṣe àkíyèsi pé àwọn akẹ́kọ̀ọ́ kò fi bẹ́ẹ̀ kọbi ara sí èdè Yorùbá kíkọ́ mọ́, ká tó wá sọ nípa mímọ àwọn àṣà Yorùbá, àwọn díẹ̀ tó mọ àṣà yìí kò fi bẹ́ẹ̀ rántí gbogbo àwọn ọ̀nà ti Yorùbá ń gbà ran ara wọn lọ́wọ́ mọ́. Àìrántí ọ̀pọ̀lọpọ̀ àwọn ọ̀nà ìrànlọ́wọ́ ayé àtijọ́ kò jẹ́ ki iye àwọn akẹ́kọ̀ọ́ si tó bẹ́ẹ̀ lọ pé ìdàgbàsókè ti dé bà àwọn àṣà wọ̀nyìí.
Àwùjọ pàápàá kò rí àwọn ọ̀nà ìràn-ara-ẹni lọ́wọ́ ayé àtijọ́ wọ̀nyí gẹ́gẹ́ bí ìpìlẹ̀ àwọn ọ̀nà ti a ǹ gbà ran ara ẹni lọ́wọ́ ni òde-òní, nígbà tí àwọn kan kò tilẹ̀ ri àwọn ọ̀nà ìrànlọ́wọ́ ìgbàlóde wọ̀nyìí bi ohun tí ó lè ṣe wọn ni àǹfààní kankan.
Bákan náà, ìwúrí kò fi bẹ́ẹ̀ si fún àwọn olùkọ́ èdè Yorùbá, èyí kò sì mú kí titẹpẹlẹ mọ̀ kíkọ àwọn ọ̀nà ìranlọ́wọ́ wọ̀nyí ni ìtumọ̀ si wọn. Nítorí ìdí èyí ni asèwádìí ṣe pinnu láti yan orí ọ̀rọ̀ ìwádìí yìí láàyò kí àtúnṣe lé ba àwọn kudiẹ kudiẹ wọ̀nyìí.
1.2 Ìṣòro Tí A Fẹ́ yanjú
Oríṣiríṣi ìṣòro ni ó súyọ nígbà tí a ṣe àkíyèsi ohun tí ó ǹ ṣẹlẹ̀ ni àwùjọ, èyí tí ó mú àkòrí iṣẹ́ ìwádìí yìí wáyé.
Ìṣòro àkọ́kọ́ tí a fẹ́ yanjú ni èyí tí kò jẹ́ kí àwọn akẹ́kọ̀ọ́ kọbi ara sí kíkọ́ èdè Yorùbá mọ. Èyí rí bẹ́ẹ̀ nítorí àwọn òbí kò sọ èdè Yorùbá sí àwọn ọmọ wọn ni ile bẹ́ẹ̀ sì ni wọn ko kà èdè wọn sí èdè tó wúlò.
Síwájú síi, nígbà tí àwọn akẹ́kọ̀ọ́ kò mọ̀ èdè Yorùbá, bá wow á ni àwọn yóò ṣe mọ àṣà tí ó wà nínú rẹ̀, débi pé wọn yóò ṣe àmúlò rẹ̀?
Ní àfikún, àìmọ̀ àṣa ìran-ara-ẹni-lọ́wọ́ ayé àtijọ́ kó jẹ́ kí ó ṣe é sé fún àwọn akẹ́kọ̀ọ́ láti rí àwọn àyípadà tí ó tí dé bá àṣà ìran-ara-ẹni-lọ́wọ́ ní àwùjọ Yorùbá.
Nítorí náà, aṣèwádìí pinnu láti fi iṣẹ́ ìwádìí yìí yanjú àwọn ìṣòro wọ̀nyí, èyí ti yóò mú kí ojú àwọn akẹ́kọ̀ọ́, olùkọ́ àti àwùjọ pàápàá si si àwọn ọnà ìrànlọ́wọ́ ìgbàlódé wọ̀nyìí tí wọ́n yóò si lè ṣe àmúlò wọn.
1.3 Èrèdí Ìwádìí
Yorùbá bọ̀, wọ́n ni bi kò bá nídìí obìnrin kìí jẹ́ kúmólú, bẹ́ẹ̀ sì ni iṣẹ́ kìí dédé ṣẹ́ lásán. Èrèdí iṣẹ́ ìwádìí yìí ni láti lé mú ki àwọn akẹ́kọ̀ọ́ mọ àǹfààní ti ó wà nínú kíkọ́ èdè Yorùbá, èyí ti yóò mú kí wọ́n lè mọ àwọn àṣà ìran-ara-ẹni-lọ́wọ́ tó wà láàárín àwọn. 
Ìdí mìíràn fún iṣẹ́ ìwádìí yìí ni láti mú àwọn ọ̀nà ìràlọ́wọ́ ayé àtijọ́ wà sí ìrántí àwọn akẹ́kọ̀ọ́.  Èyí nìkan kọ, iṣẹ́ ìwádìí yìí yóò sí ojú àwọn olùkọ́ si àwọn ọ̀nà ìran-ara-ẹni-lọ́wọ́ ni òde-òní àti àǹfààní tí ó wà nínú rẹ̀.
Bákan náà, iṣẹ́ ìwádìí yìí tún wà fún títan ìmọ́lẹ̀ sí àwọn ọ̀nà ìraǹlọ́wọ́ tí ó wà ni òde òní àti láti sọ àǹfààní rẹ̀ dí mímọ̀ fún àwùjọ.
1.3 Àwọn Ibéèrè Tó Súyọ
i. Ǹjẹ́ àwọn ènìyàn si tún n ran ara wọn lọ́wọ́ ni òde-òní?
ii. Ṣe a tún lè ri àwọn ọ̀nà mìíràn tí a tún lè fi ran ara ẹni lọ́wọ́ ni òde-òní yàtọ̀ sí ti ayé àtijọ́?
iii. Báwo ni Yorùbá ṣe ń rán ara wọn lọ́wọ́ ni òde-òní?
iv. Báwo ni àwùjọ ṣe ń ran ara wọn lọ́wọ́ ni òde-òní?
v. Irú ìrànlọ́wọ́ wo ni ilé-ìfowópamọ́ ń sé fún ènìyàn?
vi. Kí ni ojúṣe àjọ tó ń ran àwọn àgbẹ̀ lọ́wọ́?
1.5 Àwọn Ìbéèrè fún Ìwádìí
i. Ǹjẹ́ àwọn ènìyàn tilẹ̀ n ran ara wọn lọ́wọ́ nígbà kan rí?
ii. Sé Yorùbá n bẹ ọ̀wẹ̀?
iii. Ǹjẹ́ a sì tún fi ǹkan dógó láti yá owó ni ayé òde-òní?
iv. Ṣe àwọn ènìyàn sì tún n kò owó èlé ni òde-òní?
v. Ǹjẹ́ ilé-ìfowópamọ́ jẹ́ ara ọ̀nà ìrànlọ́wọ́ ni òde-òní?
vi. Ṣe ẹgbẹ́ aláfọwọ́sowọ́pọ̀ wa?
vii. Ǹjẹ́ àjọ tó ń ran àwọn àgbẹ̀ lọ́wọ́ ń ko ipa tí ó yẹ lórí iṣẹ́ àgbẹ̀?
viii. Ṣé ilé-ìfowópamọ́ si ń ṣe ìrànlọ́wọ́ bi o ṣe yẹ kí wọ́n seé?
ix. Ó pọn dandan kí a sàn ọ̀wẹ̀ padà bíi?
x. Ǹjẹ́ ilé-ìfowópamọ́ tún ń ṣe ìrànlọ́wọ́ mìíràn fún àwùjọ yàtọ̀ sí yíyá ni lówó?
1.6 Pàtàkì Iṣẹ́ Ìwádìí
Ọ̀kan gbòógi ni àṣà ìran-ara-ẹni-lọ́wọ́ jẹ́ nínú àwọn àṣà ilẹ̀ Yorùbá. Àṣà yìí jẹ́ ọ̀nà tí Yorùbá ń gbà ran ara wọn lọ́wọ́. Ó jẹ́ ọ̀nà tí à ń gbà láti jẹ́ kí okùn ìfẹ́ wọn túbọ̀ nípọn síi àti wí pé Yorùbá gbàgbọ́ pé igi kan kò le dá igbó ṣe. Èyí ni ó sì bi òwe ti àwọn àgbà máa ń pa pé “Àgbájọ ọwọ́ ni a fi ń sọ̀yà, ajeje ọwọ́ kan kò gbé ẹrù dórí”.
Ohun àkọ́kọ́ tí ó ṣe pàtàkì nínú iṣẹ́ ìwádìí yìí ni láti mú àwọn ọ̀nà ìrànlọ́wọ́ ayé àtijọ́ wa si ìrántí àwọn akẹ́kọ̀ọ́ àti olùkọ́.
Bákan náà, iṣẹ́ yìí yóò si ojú ìwòyé àwọn akẹ́kọ̀ọ́ àti olùkọ́ si àwọn ọ̀nà ìrànlọ́wọ́ ayé àtijọ́ láti rí wọn gẹ́gẹ́ bí ìpìlẹ̀ fún àwọn ọnà ìrànlọ́wọ́ òde-òní. Ọ̀nà mìíràn ti iṣẹ́ yìí gbà ṣe pàtàkì ni láti si ojú iwoyé àwọn akẹ́kọ̀ọ́ si àwọn ọ̀nà ìrànlọ́wọ́ ni òde-òní àti àwọn àǹfààní àwọn ọ̀nà ìrànlọ́wọ́ wọ̀nyìí.
Ni àfikún, iṣẹ́ ìwádìí yìí tún ṣe pàtàkì fún àwọn òbí láti mú kí wọ́n mọ àwọn ọ̀nà ìrànlọ́wọ́ tí ó wà ni òde-òní àti àwọn àǹfààní wọn.
1.7 Gbígbóòrò Iṣẹ́ Ìwádìí
Gbígbóòrò Iṣẹ́ Ìwádìí yìí kò ni kọjá ìjọba ìbílẹ̀ Ìfẹ́lódún, èyí ti o jẹ́ ọ̀kan lára ìjọba ìbílẹ̀ tí ó wà ni ìpìnlẹ̀ Kúárà. Nínú èyí ni a ó ṣe àmúlè àwọn ilé-ẹ̀kọ́ wọ̀nyìí. Àwọn náà nìwọ̀nyí:
1. Government Secondary School, Omu-Aran.
2. Comprehensive High School, Ajase-Ipo.
3. Oro Grammar School, Oro.
4. Arandun Grammar School, Ara-dun.
5. Agbonda High School, Agbonda.
Níwọ̀n bí ó tí jẹ́ àwọn akẹ́kọ̀ọ́ kíláàsì kejì onípele àkọ́kọ́ ni a fẹ́ fi iṣẹ́ yìí kó gbígbòòrò iṣẹ́ ìwádìí yìí kò ní ju ìdàgbàsókè tí ó dé bá àṣà ìran-ara-ẹni-lọ́wọ́ lo. O dá wa lójú pé gbogbo àbájáde tí a bá rí nínú àwọn ilé-ẹ̀kọ́ wọ̀nyìí yóò ràn wá lówó ní gbogbo ilé-ẹ̀kọ́ gírámà wa tókù.


1.8 Ìtúmọ̀ Àwọn Ọ̀rọ̀ tó takókó
Òkúnkúndùn: Pàtàkì.
Ọ̀wẹ̀: Ọ̀kan lára àṣà ìran-ara-ẹni-lọ́wọ́ tí ó sé bíbe àwọn ènìyàn kan láti bá ènìyàn ṣiṣẹ́.
Dògó: Fi ohun pàtàkì sílẹ̀ yá owó.
Gbòógì: Pàtàkì.
Àgbájọ: Àkójọpọ̀.
Ajeje: Ìtọ́rọ́ nǹkan tàbí gaga nǹkan kan. 
1.9 Oríkì Àṣà
Àṣà ni ohun kan tí ó ṣe pàtàkì tí àwọn baba ńlá wa mú ní pàtàkì tí wọ́n muse lọ́sọ̀ọ́ láyé àtijọ́ títí di òde-òní.
Àṣà tún jẹ́ ọ̀kan pàtàkì gẹ́gẹ́ bí igbéayé ọmọ nìyàn, ìwùwàsí ẹ̀dá tàbí ìbáṣepọ̀ láàárín ọkùnrin àti obìnrin kan fí di ìdílé méjì, mẹ́ta.
Àṣà loun ìsàbáyé tí a jogún lásèsè kósi (Àlàbá, 2000). Àṣà jẹ́ ohun kan pàtàkì tí à fẹ́ kí ó parun gẹ́gẹ́ bí àdáyébá tàbí àdáyése (Adéoyè, 2017). 
Kíni làgbélárugẹ, àṣà làbá máa gbé ń lárugẹ, kò máa ba parun tàbí mẹ́hẹ nítorí agbájọwọ́ báyìí la fí sọ̀yà, àjẹ̀jì ọwọ́ kan kò gbẹ́rù dórí. Kémi gbe kí ìwọ gbe lalè fi délẹ̀ ìlérí  (Imusan Afusat, 2021).
A tún lè ní àṣà ní bí a sé sọmọlórúkọ, gbéyàwó, ìsìnkú, oge-ṣíṣe, ìran-ara-ẹni-lọ́wọ́, ìkíni abbl, gẹ́gẹ́ bí a ti mọ̀ “kò si ibi tí wọn ti dáná alẹ́, ọbẹ̀ lódùn jura wọn lọ”. Èyí ni pé taúsá, tiyíbò àti Yorùbá ni wọ́n bímọ, níyàwó, soge, ní bí wọ́n ṣe kíni àti bí wọ́n ṣe ran ara wọn lọ́wọ́. Ṣùgbọ́n ọ̀nà ló yàtọ̀ ni. Ènìyàn nìkan kọ́ ni wọ́n ní àṣà, ẹranko náà ní àṣà tiwọn. Bí ẹranko ṣe sọ̀rọ̀, jẹun, aṣọ wíwò, ìwùwàsí wọn.Lẹ́yìn tí o jásí pé tẹranko tènìyàn ni a ní àṣà àti ìṣe.
Àṣà Ì ran-ara-ẹni-lọ́wọ́
Yorùbá ni ìgbékalẹ̀ tó jinlẹ̀ nínú àṣà ìran-ara-ẹni-lọ́wọ́ púpọ̀. Wọ́n ní “Àjèjì ọwọ́ kan kò gbẹ́rù dórí”. Fi ọ̀tún wẹ òsì, fi òsì wẹ ọ̀tún ni ọwọ́ fi ń mọ́”. Àjọsepọ̀ kò lè gùn régé bí kò bá sí ìfọwọ́sowọ́. Ní àwùjọ wa yìí, kò sí ẹni tí kò ní ìrànlọ́wọ́ tó lè ṣe fún alájọgbé rẹ̀. Yorùbá bọ̀, wọ́n ní ọmọdé níṣẹ, àgbà níṣẹ, ọwọ́ ọmọdé kò tó pẹpẹ bẹ́ẹ̀ ni tàgbà kò wọ akerèǹgbè. Bí ènìyàn ti wù kí ó tó láwùjọ, ko lè ni ohun gbogbo tí ó nílò fún àṣeyọrí ni ànító àti àníṣẹ́kù. Àṣeyọrí olúkàlùkù wà lọ́wọ́ àṣà ìran-ara-ẹni-lọ́wọ́.
Láyé àtijọ́, oríṣiríṣi ọ̀nà ni àwọn bàbá wa ń gbà ran ara wọn lọ́wọ́, ó bẹ̀rẹ̀ lórí àjọ dída, ááró gbígbà, ọ̀wẹ̀ ṣíṣe, iṣẹ́ bíbẹ̀ (Ẹ̀bẹ̀ṣẹ́), ẹ̀bùn owó fifún ni, owó yíyáni, iṣẹ́ áfaraṣe, ọ̀rọ̀ ẹnu àti bẹ́ẹ̀ bẹ́ẹ̀ lọ.
Ọ̀pọ̀lọpọ̀ lára àwọn ọ̀nà ìran-ara-ẹni-lọ́wọ́ wọ̀nyìí kò sí tíi parẹ́ tán yán-án títí di òde-òní, ṣùgbọ́n ọ̀nà tí à ń gbà ṣe wọ́n ti yàtọ̀ sí ti àtijọ́ díẹ̀ díẹ̀.
Ihà wo ni Yorùbá kọ́ si Àṣà ìran-ara-ẹni-lọ́wọ́
Kí àṣà àtọ̀húnrinwá (Òyìnbó) tó wọ agbègbè Yorùbá ihà tí Yorùbá kọ sí ìran-ara-ẹni-lọ́wọ́ lágbára púpọ̀ gàn nítorí pé ni ayé àtijọ́, Yorùbá ni ọ̀nà ọlọkàn ọjọ́ kan ti Yorùbá ń gbà fi ń ran ara wọn lọ́wọ́, lọ́nà kan sí èkejì láti lé jẹ kí ìlọ síwájú tàbí ìdàgbà sókè ba àwọn ara ìlú.














ORÍ KEJÌ
ÀGBÉYẸ̀WÒ LÍTÍRẸ́SỌ̀
2.1 Ìfáàrà
Níwọ̀n ìgbà tí ó ti jẹ́ pé ṣíṣe àgbéyẹ̀wò lítíréṣọ̀ ni orí kejì yìí yóò dálé lórí, a ó ṣe àgbéyẹ̀wò àwọn ìwé láti mọ ohun tí àwọn onímọ̀ ìsáájú ti sọ nípa àṣà ìran-ara-ẹni-lọ́wọ́ láàrin àwọn Yorùbá. Bẹ́ẹ̀  sì ni a ó ṣe ìsọníṣókí lẹ́yìn àtúnyẹ̀wò àti àwọn àkíyèsí wa lórí èrò àwọn onímọ̀ náà.
2.2 LÍLA Ẹ̀KA ORÍ Ọ̀RỌ̀ LẸ́SẸẸSẸ
Ìtùmọ̀ Àṣà
Ọ̀pọ̀lọpọ̀ ọ̀jọ̀gbọ́n àti onímọ̀ èdè Yorùbá tí wọ́n jẹ́ ògúnná gbòǹgbò tí dátó ìgbín ni wọ́n ti kòwé lórí ohun tí àṣà jẹ́ àtii ohun tí wọ́n mọ̀ nípa àṣà ìran-ara-ẹni-lọ́wọ́.
Oríṣiríṣi Àṣà Ilẹ̀ Yorùbá
A ní oríṣiríṣi àṣà ní ilẹ̀ Yorùbá:
(1) Àṣà ìran-ra-ẹni-lọ́wọ́ ní ilẹ̀ Yorùbá.
(2)  Àṣà ìgbéyàwó ní ilẹ̀ Yorùbá.
(3)  Àṣà ìsọmọlórúkọ ní ilẹ̀ Yorùbá.
(4) Àṣà oge-ṣíṣe ni ilẹ̀ Yorùbá.
(5) Àṣà ìsìnkú àgbà ní ilẹ̀ Yorùbá.
(6)  Àsà ìkíni/ìbọ̀wọ̀fágbà.
(7)  Àṣà oúnjẹ jíjẹ abbl.
Ọládàpọ̀ àti Oyèbánjí (2001) sọ pé àṣà ni ohun tí a ni lọ́kàn ní ìwà àti ìṣesí àwọn ènìyàn náà, kìí ṣe ìwà ẹyọ ẹni kan ṣoṣo bí kò ṣe ìwà àjùmọhu wọn, èyí tí íṣe ìwọsọ wọn, iṣẹ́ wọn, oúnjẹ wọn, ìsìnkú wọn àti ẹ̀sìn. Àwọn tó kù ni èdè, ètò ìgbéyàwó, ètò ìsọmọlórúkọ, ètò ìṣèlú, ọrọ̀ ajé àti ètò amúlúdún.
Starka (2007) sọ pé àṣà ni ìhùwàsí àwọn ènìyàn ní àwùjọ gẹ́gẹ́ bí ìran kan, èyí tó jẹ́ ìwà àjùmòhù tàbí àjẹbi. Ìwà àjùmòhù bẹ́ẹ̀ lè jẹ mọ́ bí wọ́n ṣe n wọ aṣọ, iṣẹ́ tí wọ́n ṣe, oúnjẹ tí wọ́n jẹ, ẹ̀sìn wọn ìsìnkú, oge ṣíṣe èdè wọn, ìgbéyàwò, ìkómọjáde, oyè jíjẹ.
Ale àti Ògúnlọlá (1998) ni àṣà jẹ ìwà àti ìsési ènìyàn kan. Èyí kìí ṣe ìwà ẹni kan ṣoṣo bí wọ́n, iṣẹ́ wọn, oúnjẹ wọn, ẹ̀sìn wọn, ìwà ọmọlúàbí àti òkú ṣíṣe, èdè tí wọ́n ń sọ, ìgbéyàwó, ìsọmọlórúkọ.
Fàjẹ́nyọ (2005), ṣàlàyé àṣà ìran-ara-ẹni-lọ́wọ́ báyìí; Yorùbá bọ̀, wọ́n ní àjèjí ọwọ́ kan ko gbẹ́rù dóri àti wí pe “àgbájọ ọwọ́ ni a fi n sọ̀yà”. Ọ̀tún wẹ òsì, òsì wẹ ọ̀tún ni ọwọ́ fi n mọ. Ó ní oríṣiríṣi ọ̀nà ni Yorùbá ń gbà ran ara wọn lọ́wọ́ ni àtijọ́ nínú wọn ni àáro, ọ̀wẹ̀ èésú, àjọ̀, owó èlé kíkó, gbàmi-o-rami, san-án diẹ-diẹ.
Àáró jẹ ọnà ìran-ara-ẹni lọ́wọ́ tí àwọn àgbẹ̀ ọlọ́kọ́ọ́ńlá máa ń ṣe àmúlò rẹ̀, àwọn giripa ọkùnrin tí wọ́n jẹ irọ̀ kan ló ń ṣe àáró papọ̀. Gbogbo àwọn tó bá wa nínú ẹgbẹ́ àáró ni ìrànlọ́wọ́ yóò yíká, ẹni tí àáró bá kan lo máa n pèsè oúnjẹ fún àwọn ẹlẹgbẹ́ rẹ. Bíbẹ̀ ni Yorùbá n bẹ ọ̀wẹ̀, àna le bẹ àwọn ọkọ ọmọ rẹ̀ lọ́wẹ̀, kí àwọn wọ̀nyìí tún ko àwọn mìíràn sódi wá. Ó lè jẹ́ oko ríro, oko sísán tàbí ilé mímọ́, baálé ilé tàbí ọba ìlú le bẹ àwọn géńdé ọkùnrin lọ́wẹ̀, báwo sì ni a lè jẹ ọ̀wẹ̀ fún ẹni tó ń ṣe àìsàn.
Èèsú tún jẹ́ ọ̀nà ìrànlọ́wọ́ mìíràn tí ó tún mẹ́nubà, wọ́n máa ń ni olórí-a-dá-èésú, olórí yìí ni wọ́n máa n dá èésú sí lọ́wọ́. Ó lé jẹ́ ti ojoójúmọ́ ọrọrọrún tàbí ti oṣooṣù. Iyekíye tí ènìyàn bá lágbára  ni yóò dá, iye tí ènìyàn bá da náà ni yóò kó ṣùgbọ́n ní ti àjọ kìí ṣe gbogbo owó tó bá dá ni yóò kó, ìdí ni pé o gbọ́dọ̀ san owó fún gbàjọgbàjọ, yàtọ̀ sí èyí, ẹni tí ó ń dá àjọ lè gbà àjọ ní òjijì, bí ó bá ni ìnáwó kan, ṣùgbọ́n èyí kò le rí bẹ́ẹ̀ níbi èésún.
Gbàmí-o-ràmí jẹ́ ọ̀nà ìrànlọ́wọ́ mìíràn, àìsàn ló máa ń sokùnfa ìrànlọ́wọ́ yìí. Bí obìnrin bá ń ṣe àìsàn, àwọn ènìyàn rẹ̀ lé mú un lọ sọ́dọ̀ oníṣégùn kí onísé fún si sọ fún wọn pé bí àìsàn náà ba san, òun ni yóò fi arábìnrin náà ṣe aya, ṣùgbọ́n onísègùn ni yóò máa gbọ́ gbogbo ìnáwó orí rẹ̀.
Adéoyè (2009) náà sọ nípa àṣa ìran-ara-ẹni-lọ́wọ́ pé Yorùbá mọ iyì àjùmọ̀se, ṣùgbọ́n wọ́n gbà pé àjòjì kò dùn bi ẹni kan kò bá ní àti pé kó yẹ kí a ran ọ̀lẹ lọ́wọ́ nítorí náà, ẹni tí ó bá fẹ́ ìrànlọ́wọ́ gbọdọ̀ jẹ́ alágbára àti akíkanjú ènìyàn. Àwọn babańlá wa fi ìdí èyí múlẹ̀ nípa òwe tí wọ́n máa n pa pé “ọmọ tí ó bá sípa ni ìyá rẹ̀ n gbé” àti pé wọn a tún máa sọ pé “awo ni gbe awo nigbọ̀nwọ́”, ó gbà pé àwọn ọ̀nà wọ̀nyí ni Yorùbá ń gbà ran ara wọn lọ́wọ́; àáró, ọ̀wẹ̀, èésú, àjọ-ìgbẹ́-odún-dídẹ, ìsingbà tàbí oko olówó, gbàmí-ò-ràmí, owó-èlé-kíkó, san-an-díẹ̀ díẹ̀ fífidófò àti oore ṣíṣe.
Èrò Fájẹ́nyọ̀ (2005) àti Adéoyè (2009) papọ̀ lórí àárọ́, ọ̀wẹ̀, èésú, àjọ papọ̀ yàtọ̀ sí àfikún kékeré ti Adéoyè (2009) ṣe lórí èésú pé àdéhùn gbọdọ̀ wà lórí ọjọ́ tí wọ́n máa ko èésú kí ó tó bẹ̀rẹ̀ àti iye tí wọn yóò dá. Iye tí wọ́n pa ohun pọ̀ le lórí yìí ni a n pé ní owó kan.
Ẹnìkan lè dá ju ọwọ́ kan lọ. Igbé ọdún dìde jẹ́ ọ̀nà tí àwọn Yorùbá ń gbà ran àwọn ọba ìlú, baálẹ̀ àti oníletò lọ́wọ́ fún gbogbo wàhálà tí wọ́ ń ṣe kí ìlú lè tòròòòjọ́ ni wọ́n máa ń dẹ ìgbẹ́ ọdún, ẹni tí wọn sì dẹ ìgbẹ́ fún ló ni gbogbo ẹran àfi òǹpa tí wọ́n máa fún ẹni tó pa ẹran. 
Ìsingbà tàbí oko olówó jẹ́ ọ̀nà mííràn-àn tí Yorùbá ń gbà ràn wọ́n lọ́wọ́, wọn ń ṣe èyí nípa yíyá ẹni kan dógò síbà fún ìsingbà, èyí tí ṣe èlé orí owó. Ọ̀nà mẹ́ta ni a máa ń gbà singbà, èyí ni oko olówó, ìwọ̀fà àti oko àárò. Ọmọkùnrin ni ó máa ń re oko olówó ṣùgbọ́n ó ṣe é kí ó dàbàgbà síbẹ̀, bí ó tilẹ̀ jẹ́ pé kò gbọdọ̀ bá obìnrin ilé ibẹ̀ ṣe àṣepọ̀, bí èyí bá wáyé, á jẹ́ pé òun pẹ̀lú ẹni tí ó fi kówó ru igi oyin nìyẹn, ọba ni yóó bá wọn yanjú ọ̀rọ̀ náà ó sì gbọ́dọ̀ san owó náà ní kíákíá, obìnrin tíì tó ilé ọkọ ọ́ lọ ni wọ́n máa ń fi sọfà. Ó lè wà níbẹ̀ títí tí yóò fi tó ilé ọkọ ń lọ, tí èyí bá rí bẹ́ẹ̀, ọkọ tí ó fẹ́fẹ́ ni yóò san owó tí ó ń sìn fi ègbẹ́, ó sì tún gbọdọ̀ ṣe ẹ̀tọ́ rẹ̀ lórí obìnrin náà. Ẹni tí ó bakó owó ni o máa ń ro oko àárọ. Èyí máa ń ṣẹlẹ̀ tí a kò bá ní ẹni tí a lè fi sọfà tàbí ro oko olọ́wọ́. Ọjọ́ márùn-ún ni yóò fi maro koko, ọ̀sán ni yóò sí máa kurò níbẹ̀. Tí ẹni tí wọ́n fi owó wòsàn kò bá sàn, olówó yóò ní sùúrù tí yóò fi rí owó náà san padà. Èyí ni ó bí òwe àwọn àgbà òkú kìí singba ohun tí ó yàtọ̀ nínú èrò Fàjẹ́nlọ (2005) àti Adéoyè ṣe àfikún pé kí obìnrin náà bá kọ láti fẹ oníṣègùn tí ó wò ó sàn. Iyekiye tí oníṣègùn bẹ́ẹ̀ ba bù ni mọ̀lẹbí tàbí ọkọ tuntun tí ó sẹ̀sẹ̀ ri gbọdọ̀ san, ṣùgbọ́n kò wọ́pọ̀ kí irú obìnrin bẹ́ẹ̀ kọ oníṣègùn bẹ́ẹ̀ sílẹ̀ nítorí wọ́n gbà pé alágára ni àti pé o lè ta wọ́n lépè.
Owó èlé, kíkọ́ náà jẹ́ ọ̀nà mìíràn ti Yorùbá ń gba ran ara wọn lọ́wọ́. Kí a tó lè yá ènìyàn ni owó èlé adehun gbọdọ̀ ti wà lórí ìgbà tí yóò sán padà àti èlé tí ó gbọdọ̀ san lórí rẹ̀. Bi owó náà bà se pẹ tó ní èlé orí rẹ̀ yóò ṣe pọ̀ tó. Àwọn olówó èlé kìí lójú àánú, nítorí náà kò sí ẹni tí o máa n fẹ́ ya a bí kò bá dé ojú rẹ̀ tán. Èyí jẹ́ ọ̀nà tí Yorùbá kórira jú.
Òmíràn ni sán-an-díẹ̀-díẹ̀, bí Yorùbá bá fẹ́ ra ọjà, tí wọ́n kò sì ni owó ni wọ́n máa ra ọjà lọ́wọ́ ènìyàn pẹ̀lú àdéhùn láti san owó náà díẹ̀ díẹ̀ tí wọn yóò fi sán tán. Tí ọjọ́ bá pé tí ẹni tí o ra ọja si kọ láti sán owó bí àdéhùn, ọlọ́jà lé jókòó tìí, èyí ni a fi ń pe àwọn Ìjẹ̀sà ni Ọsómàáló nítorí àwọn ni a mọ mọ ọ̀nà ìrànlọ́wọ́ yìí jùlọ ọjà ti a bá rà ni san-án díẹ̀ díẹ̀ máa n ju èyí tí a ko owó rẹ̀ kalẹ̀ lẹ́ẹ̀kan lo.
Fífidógò ni fífi ohun ìbí ẹni bii dàńdógò tí a fi ètò tàbí sányán dá, ẹ̀gbà ọ̀rùn àti ti ọwọ́ àti àwọn nǹkan dógò yá owó kò bá san owo náà padà ni àkókò tí wọ́n jọ fi àdéhùn si, ó lè pàdánù irú ohun ìní bẹ́ẹ̀ Akúsẹ̀ẹ́ kìí lo ọ̀nà ìrànlọ́wọ́ yìí nítorí ko lè rí ohun tí yóò fi dófò si ọ̀dọ̀ ẹni tí yóò ti yáwó.
Oore ṣíṣe náà jẹ́ ọ̀nà tí Yorùbá fi ń ṣe ìrànlọ́wọ́ fún ẹnikẹ́ni tí wọ́n bá lágbára láti ràn lọ́wọ́. Ohun tí Yorùbá kà sí pàtàkì ni láti dúpẹ́ oore nítorí wọn gbà pé ẹni tí a ṣe lóore tí kò dúpẹ́ dàbí ọlọ́sà kóni lẹ́rù lọ. Bí ó tilẹ̀ jẹ́ pé ọpẹ́ dídú ṣe pàtàkì nínú àṣà Yorùbá síbẹ̀ wọ́ gbà pé Ọlọ́run ni san ẹ̀san fún ni àti pé kí ènìyàn tẹra mọ́ oore ṣíṣe.
Dáramọ́lá àti Jẹ́jẹ́ (2002) náa ko sàì ṣiṣẹ́ lórí àṣà ìran-ara-ẹni lọ́wọ́ ní ayé àtijọ́. Àwọn ọ̀nà ìrànlọ́wọ́ tí ó mẹ́nubà ni; àáró, ọ̀wẹ́, èésú, àjọ àti àrokodóko ṣùgbọ́n èrò rẹ̀ lórí àáró, ọ̀wẹ̀, èésú àti àjọ bá ti Adéoyè (2009) dọ́gba. O ṣàlàyé àrokodóko báyìí: ọ̀nà yìí jẹ́ ọ̀nà kúkúrú tí ọ̀rẹ́ mejì ké gba rán ara wọn lọ́wọ́ láti ṣe iṣẹ́ oko. Àwọn méjéèjì yóò máa ti oko ẹni kan bọ́ sí oko ẹni kejì. Ki ní kan wà tí ó ba àjàó jẹ́, apá rẹ gún ju itan lọ. Abùkù ti àrokodóko ni pé: kìí ṣe gbogbo ọjọ́ níí mú iṣẹ́ yá nígbà mìíràn. Ó lè ti rẹ àwọn ọ̀rẹ́ méjéèjì kí wọ́n tó dé oko ẹni kejì nítorí náà, o máa ń pé ẹni tí ó gba àárọ ju ẹni tí ó gba ọ̀sán lọ.
Oyèlami (2004) sọ pé àwọn Yorùbá máa ń ran ara wọn lọ́wọ́ ni oríṣiríṣi ọ̀nà nítorí pé wọ́ fẹ́ràn ara wọn, wọ́n sì gba ara wọn gbọ́. O mẹ́nuba ọ̀nà mẹ́fà gẹ́gẹ́ bi àwọn ọ̀nà ìraǹlọ́wọ́ ayé  àtijọ́, àwọn ọ̀nà náà ni: ọ̀wẹ̀, àáró, èésú, àjọ, èbẹ̀sé àti itẹ̀ wíwó. Ó ṣàlàyé àwọn ọ̀nà ìrànlọ́wọ́ bẹ́ẹ̀ báyìí: kò sí ẹni tí kò le bẹ ọ̀wẹ̀ níwọ̀n ìgbà tí ìwà rè ba ti dára. A máa ń dájọ  ọ̀wẹ̀ ni nígbà tí wọ́ bá si ń lọ ti àwọn ti àriwo ìlú ṣẹ̀kẹ̀rẹ̀ aro àti dùndún ni, bi wọ́n bá sì ti ń lọ ni àwọn onílù yóò máa kì wọ́n ni ọ̀kọ̀ọ̀kan, tí orí wọn yóò sì máa ya si iṣẹ́ ṣíṣe. Àáró gbìgbàlè jẹ́ kíkórè oko, ebè kíkọ. A gbọdọ̀ san àáró padà, ọ̀nà yìí n mú ki àwọn ènìyàn ìgbà náà ni oko tàbí ohun ọ̀gbìn lọ́pọ̀lọpọ̀.
Ọ̀nà ìrànlọ́wọ́ mìíran ni ẹ̀bẹ̀sẹ́, a kìí san ẹ̀bẹ̀sẹ́ padà bi àáró, àwọn ohun tí a fi máa n ṣe ni ọ̀nà titi lílà, afárá ṣíṣe, igi rírẹ́, ilé igbẹ́jọ́ kíkọ́ si àárin ìlú olorì àti baálẹ̀ ìlú ni yóò kòde ọjọ́ ẹ̀bẹ̀sẹ́. Gbogbo ara ìlú lọ́kùnrin lóbìnrin ni o máa ń lọ síbẹ̀, tí wọ́n yóò sì se iṣẹ́ àsekára, itẹ wíwó jẹ́ ọ̀nà odẹ ń gbà ran ara wọn lọ́wọ́ pàápàá jùlọ tí ó bá ni ìnáwó láti ṣe bíi ìpàdé, ọdún-ògún, Ìgbéyàwó, ilé-kíkọ́, ìpà ọdẹ ṣíṣe.
Babatúnde (2002) sọ pé ìbẹ̀rẹ̀ pẹpẹ ni àwọn ọmọ Yorùbá ti mọ pe àgbájọ ọwọ́ la fín sọ̀yà àti pé ire n bẹ nínú ọ̀kan ṣoṣo osùsù ọwọ́ tí kò ṣe é ṣe tí kò si see faya oríṣiríṣi ọ̀nà ni Yorùbá máa n gbà ran ara wọn lọ́wọ́ láye àtijọ́ yálà nípa iṣẹ́ oko ṣíṣe tàbí nípa ètò owó dída. Èrò Adéoyè (2009) nípa àṣà ìran-ara-ẹni-lọ́wọ́ ni ayé àtijọ́ náà ni Babatúndé (2008) náà yírí rẹ̀ wọ nínú iṣẹ́ rẹ̀ yìí. O mẹ́nuba àwọn ọ̀nà ìrànlọ́wọ́ wọ̀nyí: àáró dídá, ọ̀wẹ̀, àjọ dídá, isingbà tàbí oko olówó, èésú, owó èlé kíkó, àràdosu tàbí òsómàáló.
Ògúnbọ́wálé (2005) sọ pé, àṣà ìran-ara-ẹni lọ́wọ́ ni ohun tí a ń ṣe láti lè mú okùn ìfẹ́ nípọn síi láàrin àwọn ènìyàn tí ó ń gbé pọ̀. Kò sí ẹni tí yóò bá wọn gbé tí kò ní rí ìrànlọ́wọ́ gbà. Ó wá ní àwọn ọ̀nà márùn-ún yìí wò; àáró, ọ̀wẹ̀, àjọ, èésú àti ìrànlọ́wọ́ láti ọ̀dọ̀ ẹbí ẹni tàbí láti ọ̀dọ̀ ọ̀rẹ́. Àáró ni ki ẹni kan sọ fún àwọn ọ̀rẹ́ re bi mẹ́rin láti báa ṣiṣẹ́ nínú oko rẹ̀, yálà fún ọjọ́ kan tàbí méjì ṣùgbọ́n òun náà gbọdọ̀ lọ ṣiṣẹ́ nínú oko wọn ni ọ̀kọ̀ọ̀kan. Wọ́n máa ba bẹ̀rẹ̀ si pa oko ọdún fún iṣu tàbí ìrẹsì nígbàtí wọ́n bá n ro oko kòkó tàbí oko obì tàbí nígbà tí oko ba kún tí ó sì jẹ́ pé ti wọn ko ba tètè ro ó, àwọn ire oko náà lè bàjẹ́. Ẹni tí ó ba bẹ ọ̀wẹ̀, kìí san án padà bíi ti àáró. Kò sí iṣẹ́ tí wọn kò le bẹ ọ̀wẹ̀ se ṣùgbọ́n àgbàlagbà ni ó máa ń sáábà bẹ ọ̀wẹ̀ nítorí wọ́n ni owó lọ́wọ́ láti fi tọ́jú àwọn tí ó wà jẹ́ ọ̀wẹ̀ wọn.
Ògúnbọ̀wálé (2005) tú tẹ̀síwájú nínú àlàyé rẹ̀ pé bí àwọn ènìyàn bá sọ pé wọn n dá àjọ, wọn wi tàbí wọ́n n dá èésú túmọ̀ sí pé wọn n jùmọ̀ dá owó pamọ́. Bí wọ́n ṣe n fi owó pamọ́ yìí pé oríṣiríṣi ọ̀nà, wọ́ lè máa da owó pamọ́ sí ọwọ́ ẹnìkan nínú wọn, èyí yóò jẹ́ àjọ tàbí olórí èésú. Owó yìí yóò wa lọ́wọ́ rẹ̀ títí di ìgbà tí wọ́n yóò ko èésú náà. Àwọn ènìyàn a máa sáábà dá èésú kí wọn ba à ri owó ṣe ìgbéyàwó tàbí ìnáwó òkú tí ó ti ku fún wọn, tí wọ́ kò sì tíi ṣe ìjáde rẹ̀. Èlò mìíràn a máa kó owó yìí jọ láti fi kọ́ ilé tàbí láti fi ra oko. Àwọn mìíràn a tilẹ̀ máa da èésú láti fi san gbèsè.
Oríṣìí ìrànlọ́wọ́ mìíràn tí a tún máa n ṣe fún ara wa ni ti ààrin ẹbí. Bí wàhálà kan bá dé bá Yorùbá, gbogbo ẹbí rẹ̀ àti ọ̀rẹ́ àti ojúlùmọ́ ni ó dé bá. A gbàgbọ́ pé bi òkú bá kú fún ẹnìkan, ẹni ti òkú kú fún yìí nìkan kọ́ ni o níláti gbé ẹrú náà. Bẹ́ẹ̀ gẹ́gẹ́ ni ti ẹnìkan bá ń ṣe ìyàwó, gbogbo ẹbi ni yóò dìde fún ìrànlọ́wọ́ rẹ̀. Ìrànlọ́wọ́ mìíràn tí Yorùbá tún máa n ṣe fún ara wọn ni èyí tó ń ṣẹlẹ̀ láàárin ìlú, nígbà tí àwọn ara ilé tó kàn bá fẹ́ yẹ ọ̀nà abúlé wọn, wọn ó sọ fún ẹnìkan pé wọn yàn án ni oti ọ̀na. Ẹni náà ni yóò dáná ohun ti gbogbo àwọn tí ó bá wá ye ọ̀nà yóò jẹ, gbogbo ará abúlé ni yóò sọ fún, tí gbogbo wọn yóò sì se ìrànlọ́wọ́ tí wọ́n bá lè fún un.
Sulaiman (2000), sọ̀rọ̀ nípa owó yíyá àti gbèsè sísan gẹ́gẹ́ bí ọ̀kan lára ọ̀nà ìran-ara-ẹni-lọ́wọ́ láàrin àwọn Yorùbá. Ó ní àwọn Yorùbá fẹ́ràn láti máa ṣe ìrànlọ́wọ́ fún ara wọn, bákan náà ni wọn fẹ́ kí ẹni tí a ṣe lóore mọ̀ ọ́. Mímọ̀ oore yìí ni kí a dúpẹ́ lọ́wọ́ ẹni tó ya ni lówó kí á san gbèsè náà ní àsìkò, ẹni tí a ṣe lóore tí kò ṣe èyí fi ojú olóore gun igi. Ó sọ àwọn ọ̀nà tí a fi ń yá owó bíi owó yíya nípasẹ̀ abánikówó, yíyá owó lọ́wọ́ àwọn olówó tàbí àwọn àgbẹ̀ aladáà-ńlá, onísòwò. Tí a bá yá owó lọ́wọ́ àwọn onísòwò olówó tàbí àgbẹ̀ aladáà-ńlá owó gọbọì ni èlé orí rẹ̀ máa  ń saaba jẹ́ tí ẹni tí ó yá owó yóò wa san ìlọ́po méjì. Irú ìyáwó báyìí ni à ń pè ni “so-ogún-di-ogójì” tí kò ba le tan mọ ènìyàn a kìí ya si ọ̀dọ̀ àwọn wọ̀nyìí.
Ènìyàn tún lè yá owó nípa sisọ fún ènìyàn, kí ó sì dúró fún un lọ́dọ̀ ẹni tí ó ti fẹ́ yá owó, irú ẹni bẹ́ẹ̀ gbọdọ̀ jẹ́ ènìyàn pàtàkì. Onígbọwọ́ yìí ni ẹni tí o fẹ́ yáwó. Irú ẹni bẹ́ẹ̀ ni Yorùbá ń pè ni abánikówó. Kí olówó tó kó owó sílẹ̀ ni àdéhùn ti gbọdọ̀ wa lórí èlé orí owó àti ọjọ́ tí yóó san owó padà. Ṣùgbọ́n tí ó bá kọ láti san owó yìí ní àkókò tí ó dá abánikówó ni olówó yóò ma yọ́ lẹ́nu pé kí ó bá òun gba owó òun lọ́wọ́ ajẹgbèsè. Ajẹgbèsè le san èlé orí owó nípa fífi ọmọ sofa tàbí singba títí tí yóò fi rí owó san padà. Atúnlèyá owó nípa fífi oko ṣe ìdúró, àwọn bi oko kòkó, oko obì tàbí oko ọ̀pẹ. Gbogbo ohun tí olówó bá ń rí nínú oko ni gbogbo ìgbà tí ayáwó fi dúró ni ó jẹ́ èrè rẹ̀.
Oríṣíriṣi ọ̀nà ni a fi lè san gbèsè padà, pàápàá jùlọ tí ajẹgbèsè bá takú láti san owó náà, àwọn bíi dídógò tabi ògò. Ẹni ti yóò ṣe iṣẹ́ ògò yìí gbọdọ̀ jẹ́ ẹni tí ó gbójú-gbóyà, ti o gbónu kìì-fẹ-ki-igba olè jẹ abirùn bíi adẹ́tẹ̀, akúwárápá, elégbò ni yóò rán lọ láti dógò ti ẹni tí o yáwó títí tí yóò fi san owó náà. Ológò yóò máa yọ ajigbèsè lẹ́nu, dii lọ́wọ́ lẹ́nu iṣẹ́, kódà yóò tún yọ ara ilé ajigbésé lẹ́nu pẹ̀lú, ìgbà tí ọ̀rọ̀ rẹ̀ bá sú àwọn ara ilé ni wọ́n yóò wa bí wọ́n á ṣe san owó padà bẹ́ẹ̀ sì ni wọn kò gbọdọ̀ ṣe nǹkan kan fún ológo, bí ó ti wù kí o yọ wọ́n lẹ́nu tó.
Òmíràn ni Òṣòmàáló láti ọ̀dọ̀ àwọn Ìjẹ̀ṣà ni àṣa yìí ti tan kalẹ̀ káà kiri ilẹ̀ Yorùbá. Tí wọ́n bá ta ọjà àwìn fún ènìyàn, tí wọ́n sì ri pé àkókò ti to fún àwọn láti gba owó náa padà, wọ́n a lọ sí ilé ẹni tí o jẹ wọ́n lówó, wọ́n a takú síbẹ̀ pé à fi dandan kí àwọn gba owó àwọn bẹ́ẹ̀ sì ni wọ́n kò ni jókòó, wọ́n á ni oso ni máa ló gba owó mi. Tí ajígbèsè kò bá tètè san owó fún wọ́n, wọ́n a fi ṣe ẹ̀sín débi pé kíá ni yóò san owó wọn fún wọ́n.
Àwọn ologbòóni náà máa ń bá ni gba owó olówó yóò fi ẹjọ́ sun àwọn ologbòóni tí àwọn náà yóò si fi ẹdan ogbòó ni ránṣẹ́ sí olórí ilé náà nípa Ajígbèsè, tí èyí ní kí olówó ra ọjà lọ́wọ́ Ajígbèsè rẹ̀, kí ó sì sọ fún un pé ki o fi owó tí o jẹ òun díi.
Ìsọniṣókí Lẹ́yìn Àtúnyẹ̀wo àti Àkíyèsi
Gbogbo àwọn tí wọ́n ti sọ̀rọ̀ lórí àṣà ìran-ara-ẹni-lọ́wọ́ ni èrò wọn fẹrẹ bá ara wọn dọ́gba. Èrò wọn ko fi bẹ́ẹ̀ yàtọ̀ sí ara wọn. Ọ̀pọ̀lọpọ̀ àwọn ọ̀jọ̀gbọ́n wọ̀nyìí tó sọ̀rọ̀ nípa àṣà ìran-ara-ẹni-lọ́wọ́ ló sọ nípa èésú àjọ, ọ̀wọ̀, àáró, owó èlè kíkó, san-an-díẹ̀-díẹ̀ igbe ọdún díde isingba tàbí oko olówó, gbàmi-o-ràmí, fífi dógò àti oore ṣíṣe.
Saliman (2005) àti Adéoyè (2009) sọ nípa owó yíyá àti bí a ṣe gba owó náà padà, wọ́n jẹ́ kí a mọ̀ pé a lè ya owó nípa fífi oko sílẹ̀ tàbí dógò fífi ọmọ sọfa tàbí singba tàbí nípa onídùúró tí a mọ sí abánikówó. Wọ́n tún sọ nípa bí a ṣe lè fi ipá gba gbèsè náà padà. Àwọn ọ̀nà tí wọn mẹ́nubà pé a lé fi san gbèsè padà ni dìdogo tini, òṣómàáló, ológbòóni àti fífi igun digun. Dáramọ́lá àti Jẹ́jẹ́ (2002) sọ nípa àrokodóko ti o tún jẹ́ ọ̀nà mìíràn tí a ń gbà ran ara ẹni lọ́wọ́ ni ilẹ̀ Yorùbá pàápàá nínú iṣẹ́ àgbẹ̀.
Ògúnbọ̀wálé (2005) ṣe àfikún ìtúmọ́ àjọ dídá tàbí wiwin àjọ tàbí èésú nínú iṣẹ́ rẹ̀, ó jẹ́ kí a mọ̀ pé dídá owó pamọ́ fún ẹni ni ó túmọ́ sị O tún jẹ́ kí á mọ̀ pé àwọn ẹbí àti ojúlùmọ̀ náà ni ìrànlọ́wọ́ tí wọ́n lè ṣe fún ènìyàn pàápàá jùlọ tí ó bá ní ìnáwó bíi ìsìnkú, ìgbéyàwó láti ṣe.
Nínú Oyèlámi (2001), ni a ti ríi pé iyì àti ẹ̀yẹ máa n wà fún ẹni tí ó bá jẹ́ ọ̀wọ̀ nítorí tílù ti fọn ni wọn yóò fi lọ sí ibẹ̀ tí àwọn onílù yóò sì máa ki wọn, èyí tí yóò mú kí orí wọn máa wú àti pé ara wọn yóò le é yá gágá láti ṣiṣẹ́. Ó tún jẹ́ kí a mọ̀ pé ẹnikẹ́ni tí yóò ba bẹ ọ̀wẹ̀ gbọdọ̀ jẹ́ oníwà rere, bẹ́ẹ̀ gẹ́gẹ́ ni ó tún ṣe àfikún itẹ̀ wíwó, èyí tíi ṣe ọnà tí àwọn ọdẹ fi máa ń ran ẹni tí ó bá fẹ́ ṣe ìnáwó ni ara wọn lọ́wọ́, gẹ́gẹ́ bí ara ọ̀nà ìran-ara-ẹni-lọ́wọ́ ní àwùjọ Yorùbá ò tún ṣe àfikún ẹ̀bẹ̀sé gẹ́gẹ́ bí ara ọ̀nà ìrànlọ́wọ́ ní ìlú. Àkíyèsi wa ni pé gbogbo àlàyé tí àwọn onímọ̀ tí a lò ni orí yìí ṣe ni ó fi àwọn ọ̀nà ìrànlọ́wọ́ ilẹ̀ Yorùbá hán gbángba.
Òmíràn ni pé kí ènìyàn tó lè ri ìrànlọ́wọ́ gbà ni àwùjọ Yorùbá, o gbọ́dọ̀ jẹ́ oníwà rere àti pé ẹnikẹ́ni tí a bá ṣe ìrànlọ́wọ́ fún gbọ́dọ̀ mọ oore nítorí wọ́n gbà pé ẹni tí a ṣe lóore tí kò dúpẹ́ dàbí ọlọ́ṣà kó ni lẹ́rú lọ. Ní báyìí, àyípadà díẹ̀ díẹ̀ tí dé bá àwọn ọ̀nà ìrànlọ́wọ́ àtijọ́ pàápàá jùlọ, ọ̀nà tí à ń gbà kó owó èlé nígbà tí àwọn ọ̀nà ìrànlọ́wọ́ mìíràn sí ti wà ni òde-òní.












ORÍ KẸTA
ỌGBỌ́N ÌWÁDÌÍ
3.1 Ìlànà Ìṣèwádìí
Ọgbọ́n ìwádìí tí a lò láti gbé ìwádìí yìí kalẹ̀ lórí orí-ọ̀rọ̀ yìí (kíkọ́ àwọn akẹ́kọ̀ọ́ ilé-ẹ̀kọ́ girama ni ìdàgbàsókè tó dé àṣà ìran-ara-ẹni-lọ́wọ́ ní àwùjọ Yorùbá) ni ọgbọ́n ìwádìí ajẹmáwújọ pàtó.
A tún ṣe àmúlò ọgbọ́n ìwádìí tí ó jẹmọ́ sì se àkíyèsí àwùjọ èyí tí ó mú kí á mọ̀ pé àwọn àyípadà kan ti dé bá àṣà ìran-ara-ẹni-lọ́wọ́ ní àwùjọ Yorùbá.
3.2 Àwùjọ Tí A Lò Fún Ìwádìí
Ohun tí iṣẹ́ ìwádìí dá lé lórí ni kíkọ́ àwọn akẹ́kọ̀ọ́ ilé-ẹ̀kọ́ girama ni ìdàgbàsókè tí ó ṣe bá àṣà ìran-ara-ẹni-lọ́wọ́ láwùjọ Yorùbá, ṣùgbọ́n kò ṣe é ṣe láti ṣe ìwádìí dé gbogbo ilé-ẹ̀kọ́ tí ó wà ní Ìjọba ìbílẹ̀ Ìfẹ́lódùn ní ìpínlẹ̀ Kúárà, nítorí wọ́n pọ̀ jù ohun tí apá olùwádìí le kà lọ látàrí àìsí owó láti tẹ àtòjọ ìbéèrè ìwádìí, èyí tí a máa pín fún àwọn akẹ́kọ̀ọ́ ni ilé-ẹ̀kọ́ wọ̀nyìí, ìdí nìyí tí a fi ya àwọn ilé-ẹ̀kọ́ bíi mẹ́wàá ni Ìjọba yìí.
Àwọn ilé-ẹ̀kọ́ tí a yàn láàyò fún iṣẹ́ àkànṣe yìí ni a fi hàn ni ìsàlẹ̀ yìí:
6. Government Secondary School, Omu-Aran.
7. Comprehensive High School, Ajase-Ipo.
8. Oro Grammar School, Oro.
9. Arandun Grammar School, Ara-dun.
10. Agbonda High School, Agbonda.
Àwọn ilé-ẹ̀kọ́ wọ̀nyí ni a ti ṣe àsànyàn àwọn akẹ́kọ̀ọ́ mẹ́wàá láti ilé-ẹ̀kọ́ kọ̀ọ̀kan.  Àwọn akẹ́kọ̀ọ́ wọ̀nyìí ni àwọn tí ó wà ni kíláàsí kejì onípele àkọ́kọ́ (J.S.S 2) àpapọ̀ àwọn akẹ́kọ̀ọ́ tí a lò jẹ́ ọgọ́rùn-ún.
3.3 Àpẹẹrẹ Ìgbésẹ̀ Ìwádìí
	Ilé ẹ̀kọ́ girama márùn-ún ni a lò láti ṣe iṣẹ́ ìwádìí yìí. A ti tọ́ka sí àwọn ilé-ẹ̀kọ́ wọ̀nyí lókè. Àpapọ̀ akẹ́kọ̀ọ́ tí a lò jẹ́ ọgọ́rùn-ún takọ tabo ni àwọn akẹ́kọ̀ọ́ wọ̀nyí. Ni kété tí a tí yan àwọn ilé-ẹ̀kọ́ tí a lò fún iṣẹ́ ìwádìí yìí ni a gbé ìgbésẹ̀ ìbẹ̀wọ́ si ilé ẹ̀kọ́ wọ̀nyí láti lé mọ́ bí wọ yóò gbà wá láàyè láti ṣe ìwádìí iṣẹ́ yìí ni ilé-ẹ̀kọ́ wọn.
Lẹ́yìn wàhálà díẹ̀, àwọn aláṣẹ ilé-ẹ̀kọ́ wọ̀nyìí gbà wá láyè láti má aba ìwádìí wa lọ ni èka-ẹ̀kọ́ èdè Yorùbá níbi tí a tí sọ kókó ìwádìí wa di mímọ̀ fún àwọn olùkọ́ wọ̀nyí, a kó àtójọ ìbéèrè ìwádìí, a sì pín fún àwọn akẹ́kọ̀ọ́ ni ilé-ẹ̀kọ́ ni ilé-ẹ̀kọ́ kọ̀ọ̀kan tí a yàn laàyò. A dúró tì wọ́n láti lè jẹ́ kí àwọn akẹ́kọ̀ọ́ fi ọpọlọ wọn ṣe iṣẹ́ náà kí wọ́n má da ara wọn koni èyí tí ó mú kí iṣẹ́ ìwádìí yìí ṣe é gbẹ́kẹ̀lé.
Lẹ́yìn èyí, a gba ìwé àtòjọ ìbéèrè ìwádìí padà lọ́wọ́ àwọn akẹ́kọ̀ọ́ tí a si ṣe àkójọpò ìdáhùn wọn sójú kan, kí a lè rí ààyè ṣe àtúpalẹ̀ wọn. Èyí ni yóò jẹ́ kí á mọ̀ àbájáde ìwádìí yìí.
3.4 Ohun Èlò Ìwádìí
Ohun èlò ìwádìí tí a ṣe àmúlò nínú iṣẹ́ yìí àtòjọ ìbéèrè ìwádìí (Questionnaire). A ṣe àgbékalè èyí láti mọ èrò àwọn akẹ́kọ̀ọ́ kọ si ìbéèrè kọ̀ọ̀kan láti ara ìdáhùn wọn. Ohun èlò mìíràn tí ó tún ran iṣẹ́ yìí lọ́wọ́ ni àwọn ìwé tí a kà láti fi wá ìmọ̀ wà lórí kókó ti iṣẹ́ yìí dá lé nítorí Yorùbá bọ̀ wọ́n ni “ọgbọ́n ọlọ́gbọ́n ni kìí jẹ́ kí a pe àgbà ní wèrè”.
Ìpín méjì ni ìwé àtòjọ ìbéèrè ìwádìí yìí ní: Ìpín àkọ́kọ́ dá lórí onírúurú ìbéèrè tó jẹ mọ àwọn olùdáhùn fúnra wọn. Àpẹẹrẹ: orúkọ, ilé ẹ̀kọ́, ọjọ́ orí, ẹ̀yà (akọ tàbí abo) kíláàsì tí ó wà. Ìpín kejì ni àtòjọ ìbéèrè lórí orí-ọ̀rọ̀ ti iṣẹ́ ìwádìí dá lé gan-an, èyí tíí ṣe kíkọ àwọn akẹ́kọ̀ọ́ ilé-ẹ̀kọ́ girama ni ìdàgbàsókè tí ó dé bá àṣà ìran-ara-ẹni-lọ́wọ́ láwùjọ Yorùbá.
3.5 Ìfẹsẹ̀múlẹ̀ Ohun Èlò Ìwádìí
Àwọn ìbéèrè tí a tò pọ̀ nínú àtòjọ ìbéèrè ìwádìí fún iṣẹ́ ìwádìí yìí sọ ìdàgbàsókè tí ó dé bá àṣà ìran-ara-ẹni-lọ́wọ́ di mímọ̀ fún àwọn akẹ́kọ̀ọ́ àti olùkọ́, pẹ̀lú ìhá tí ọ̀kọ̀ọ̀kan wọn kọsí àwọn ọ̀nà ìrànlọ́wọ́ ìgbàlódé wọ̀nyí.
Iṣẹ́ ìwádìí yìí fẹsẹ̀múlẹ̀ gbọn-in-gbọn-in nítorí pé a dúró tí àwọn akẹ́kọ̀ọ́ nígbà tí wọ́n ń dáhùn ìbéèrè tí ó wà nínú àtójọ ìbéèrè ìwádìí tí a pín fún wọn. A ṣe àkíyèsi pé ìdáhùn tí àwọn akẹ́kọ̀ọ́ mú lo fẹ̀rẹ̀ ba ara si ohun tí a fẹ́ ri dì mú. Ọ̀pọ̀lọpọ̀ àwọn akẹ́kọ̀ọ́ yìí ni ìdáhùn wọ bára mú ni èyí tí o lè jẹ́ kí a sọ pé ohun èlò ìwádìí náà fẹsẹ̀ múlẹ̀ nítorí pé a rí ohun tí a fẹ́ dì mú fún iṣẹ́ ìwádìí yìí múlẹ̀.
Síwájú síi, a fi ọ̀rọ̀ lọ àwọn asáájú wa kí a tó kó ìbéèrè fún ìwádìí yìí jọ àwọn si gbà wá nímọ̀ràn to ràn wá lọ́wọ́ gan-an. Àwọn òǹkọ̀wé tó lórúkọ lo kọ àwọn ìwé tí a lò àwọn ilé-ìtẹ̀wé tó gbajúmọ̀ ló si gbé wọn jáde, èyí ló mú kí á le sọ pé ohun èlò ìwádìí yìí fẹsẹ̀ múlẹ̀. A fi àwọn ìbéèrè wọ̀nyí han alábojútó iṣẹ́ yìí tí wọ́n si ṣe àfikún àti àyọkúrò níbi tó ti yẹ kí wọ́n to gbà ki à lọ tẹ̀ ẹ́.
3.6 Iṣéégbẹ́kẹ́lé Ohun Èlò Ìwádìí
Ọ̀kan lára ohun èlò ìwádìí tí a lò tii ṣe àtòjọ ìbéèrè ìwádìí ṣe e gbẹ́kẹ́lé nítorí ààyè gba àwọn akẹ́kọ̀ọ́ láti lo òye wọn láti dáhùn àwọn ìbéèrè ti a tò jọ sínú àtòjọ ìbéèrè ìwádìí tí a pín fún wọn láì bẹ̀rù.
Nígbà tí a wo àtójọ ìbéèrè ìwádìí tí a pín fún àwọn akẹ́kọ̀ọ́, a ṣe àkíyèsi pé ìyàtọ̀ kò fi bẹ́ẹ̀ si nínú èrò wọn. A sì ni ìdánilóju pé tí a bá ṣe ìtúpalẹ̀ àwọn àtòjọ ìbéèrè ìwádìí tí a rí gbà padà, a ó ri pé yóò mú kí a mọ ìhà tí àwọn akẹ́kọ̀ọ́ kọ si àwọn ọ̀nà ìrànlọ́wọ́ ayé àtijọ́, yóò sì mú kí àwọn ọ̀nà ìrànlọ́wọ́ òde-òní di mímọ̀ fún wọn.
Ohun èlò mìíràn tí a lò fún iṣẹ́ ìwádìí ni onírúurú ìwé tí àwọn ọ̀jọ̀gbọ́n kọ, ohun èlò yìí ṣe é gbẹkẹ̀lé nítorí pé àwọn ọ̀jọ̀gbọ́n tí ó ni ìmọ̀ kíkún nípa orí ọ̀rọ̀ yìí ni a ṣe àmúlò ìwé wọn.
3.7 Àmúlò Ohun Àkójọ fún Ìwádìí
A ṣe àmúlò ohun àkòjọ fún ìwádìí yìí nípa pínpín àtòjọ ìbéèrè ìwádìí fún àwọn akẹ́kọ̀ọ́ tí a yàn fún iṣẹ́ ìwádìí yìí ni àwọn ilé ẹ̀kọ́ márùn-ún ti a yàn láàyo. Gbólóhùn tí kò rú ni lójú ni a fi gbé àwọn ìbéèrè wa kalẹ̀. A la ọ̀nà kalẹ̀ fún ìdáhùn èyí tí ó yapa sí méjì. Ọ̀nà àkọ́kọ̀ ni dídáhun “Bẹ́ẹ̀ kọ́” nígbà ti ìkejì jẹ́ dìdáhùn “Bẹ́ẹ̀ kọ”.
Nígbà tí a gba àtòjọ ìbéèrè ìwádìí tí a pín fún àwọn akẹ́kọ̀ọ́ padà, a gbìyànjú láti ṣe ìgbéléwọ̀n àwọn ìdáhùn tí a rí gbà. A ṣe ìtúpalẹ̀ àwọn ìdáhùn náà nípa sísa àwọn tí ó dáhùn “Bẹ́ẹ̀ ni” sí apá kan tí a sì sa àwọn tí o dáhùn “Bẹ́ẹ̀ kọ́” sí apá kan náà a ṣe èyí láti jẹ́ kí á lè mọ iye àwọn tí ó dáhùn “Bẹ́ẹ̀ ni” àti àwọn tí ó dáhùn “Bẹ́ẹ̀ kọ́”, a sì gbe e ka orí òsùnwọ̀n ìdá ọgọ́rùn-ún.
3.8 Ìtúpalẹ̀ Ohun Àkójọ fún Ìwádìí
Oríṣiríṣi ọ̀nà ni aṣèwádìí le gbà ṣe ìtúpalẹ̀ ìwádìí rẹ̀ ṣùgbọ́n ọ̀nàkọ́nà tí ènìyàn bá lò wa lọ́wọ́ irú ìwádìí tí ènìyàn bá ń ṣe. Òsùnwọ̀n tí a lò láti ṣe ìtúpalẹ̀ iṣẹ́ ìwádìí yìí ni ìdá ọgọ́rùn-ún nígbà tí a ṣe àkòjọ àwọn ìbéèrè ìwádìí yìí tí a pín sí ìta tán, a wo ìdáhùn tí àwọn akẹ́kọ̀ọ́ ni fún ìbéèrè kọ̀ọ̀kan. Ìdáhùn tí a gbà pé o kúnjú òṣùwọ̀n ni ìdá àádọ́rin nínú ìdá ọgọ́rùn-ún.
ORÍ KẸ́RIN
ÀBÁJÁDE ÀTI ÌJÍRÒRÒ
4.1 Àbájáde 
Lẹ́yìn tí a ti ṣe àtúpalẹ̀ àwọn ìdáhùn si ìbéèrè nínú àtòjọ ìbéèrè ìwádìí ni a wá gbé e jáde lórí àtẹ láti lè mọ ìdáhùn sí ìbéèrè kọ̀ọ̀kan bí ó ti wà nínú àtòjọ ìbéèrè ìwádìí yìí.
Àtẹ Kìn-ìn-ní
Ìbéèrè Kìn-ìn-ní: Ǹjẹ́ àwọn ènìyàn tilẹ̀ ń ran ara wọn lọ́wọ́ nígbà kan rí?
	Ìdáhùn
	Iye 
	Ìdá Ọgọ́rùn-ún

	Bẹ́ẹ̀ ni
	100
	100

	Bẹ́ẹ̀ kọ́
	0
	0

	Àròpọ̀
	100
	100



Àtẹ Kejì
Ìbéèrè Kejì: Ṣe Yorùbá ń bẹ ọ̀wẹ̀?
	Ìdáhùn
	Iye 
	Ìdá Ọgọ́rùn-ún

	Bẹ́ẹ̀ ni
	70
	70

	Bẹ́ẹ̀ kọ́
	30
	30

	Àròpọ̀
	100
	100




Àtẹ Kẹta
Ìbéèrè Kẹta: Ǹjẹ́ a sì tún ń fi nǹkan dógò láti yá owó ni ayé òde òní?
	Ìdáhùn
	Iye 
	Ìdá Ọgọ́rùn-ún

	Bẹ́ẹ̀ ni
	40
	40

	Bẹ́ẹ̀ kọ́
	60
	60

	Àròpọ̀
	100
	100



Àtẹ Kẹ́rin
Ìbéèrè Kẹ́rin: Ṣé àwọn ènìyàn sì tún ń kó owó èlé ní òde-òní?
	Ìdáhùn
	Iye 
	Ìdá Ọgọ́rùn-ún

	Bẹ́ẹ̀ ni
	50
	50

	Bẹ́ẹ̀ kọ́
	50
	50

	Àròpọ̀
	100
	100



Àtẹ Karùn-ún
Ìbéèrè Karùn-ún: Ǹjẹ́ ilé ìfowópamọ́ jẹ́ ara ọ̀nà ìrànlọ́wọ́ ni òde òní?
	Ìdáhùn
	Iye 
	Ìdá Ọgọ́rùn-ún

	Bẹ́ẹ̀ ni
	95
	95

	Bẹ́ẹ̀ kọ́
	05
	05

	Àròpọ̀
	100
	100



Àtẹ Kẹfà
Ìbéèrè Kẹfà: Ṣé ẹgbẹ́ aláfọwọ́sowọ́pọ̀ si wa ni òde òní?
	Ìdáhùn
	Iye 
	Ìdá Ọgọ́rùn-ún

	Bẹ́ẹ̀ ni
	55
	55

	Bẹ́ẹ̀ kọ́
	45
	45

	Àròpọ̀
	100
	100



Àtẹ Kéje
Ìbéèrè Kéje: Ǹjẹ́ àjọ tó ń ran àwọn àgbẹ̀ lọ́wọ́ ń kó ipa tí o yẹ lórí iṣẹ́ àgbẹ̀?
	Ìdáhùn
	Iye 
	Ìdá Ọgọ́rùn-ún

	Bẹ́ẹ̀ ni
	35
	35

	Bẹ́ẹ̀ kọ́
	65
	65

	Àròpọ̀
	100
	100



Àtẹ Kẹ́jọ
Ìbéèrè Kẹ́jọ: Ṣé ilé-ìfowópamọ́ sì ń ṣe ìrànlọ́wọ́ bí ó ṣe yẹ kí wọ́n se e?
	Ìdáhùn
	Iye 
	Ìdá Ọgọ́rùn-ún

	Bẹ́ẹ̀ ni
	85
	85

	Bẹ́ẹ̀ kọ́
	15
	15

	Àròpọ̀
	100
	100



Àtẹ Kẹsàn-án
Ìbéèrè Kẹsàn-án: Ó pọn dandan kí a san ọ̀wẹ̀ padà bí?
	Ìdáhùn
	Iye 
	Ìdá Ọgọ́rùn-ún

	Bẹ́ẹ̀ ni
	0
	0

	Bẹ́ẹ̀ kọ́
	100
	100

	Àròpọ̀
	100
	100



Àtẹ Kẹ́wàá
Ìbéèrè Kẹ́wàá: Ǹjẹ́ ilé-ìfowópamọ́ tún ń ṣe ìrànlọ́wọ́ mìíràn fún àwùjọ yàtọ̀ sí yíyá ni lówó?
	Ìdáhùn
	Iye 
	Ìdá Ọgọ́rùn-ún

	Bẹ́ẹ̀ ni
	70
	70

	Bẹ́ẹ̀ kọ́
	30
	30

	Àròpọ̀
	100
	100



Ìjíròrò
Ìbéèrè àkọ́kọ́ tí ó sọ pé: Ǹjẹ́ àwọn ènìyàn tilẹ̀ ń ran ara wọn lọ́wọ́ nígbà kan rí? Ọgọ́rùn-ún akẹ́kọ̀ọ́ tí ìdá ọgọ́rùn-ún wọn jẹ́ ọgọ́rùn-ún ni ó gbà pé àwọn ènìyàn ń ran ara wọn lọ́wọ́ nígbà kan ri gẹ́gẹ́ bí a ṣe ríi nínú àtẹ àkọ́kọ́. A ríi pé ni tòótọ́ ni àwọn ènìyàn n ran ara wọn lọ́wọ́ pàápàá láti ìgbà ayé àwọn baba-ńlá wa, nítorí gbogbo àwọn akẹ́kọ̀ọ́ ni ó faramọ.
Ìdáhùn àwọn akẹ́kọ̀ọ́ nínú ìbéèrè kejì tí ó sọ pé; ṣé Yorùbá ń bẹ ọ̀wẹ̀? Àtúṣe jẹ́ kí o yé wa pé Yorùbá ń bẹ ọ̀wẹ̀ nítorí àádọ́rin akẹ́kọ̀ọ́ ti ìdá ọgọ́rùn-ún wọn jẹ́ àádọ́rin ló gbà pé Yorùbá ń bẹ ọ̀wẹ̀ nígbà tí ọgbọ̀n akẹ́kọ̀ọ́ tí ìdá ọgọ́rùn-ún wọn jẹ́ ọgbọ̀n kò faramọ.
Nínú ìbéèrè kẹ́ta tí ó sọ pé: Ǹjẹ́ a sì tún ń fi nǹkan dógò láti yá owó ni òde òní? Ogójì akẹ́kọ̀ọ́ tí ìdá ọgọ́rùn-ún wọn jẹ́ ogójì ló faramọ pé àwọn ènìyàn si tún ń fi nǹkan dógò láti yá owó ni òde òní nígbà tí ọgọ́ta akẹ́kọ̀ọ́ tí ìdá ọgọ́rùn-ún wọn jẹ́ ọgọ́ta kò faramọ́. Èyí jẹ́ kí ó yé wa pé àwọn ènìyàn kò fi bẹ́ẹ̀ fi nǹkan dógò mọ́ ni òde òní láti yá owó bíi ayé àtijọ́.
Nínú ìbéèrè kẹ́rin tí ó sọ pé: ṣé àwọn ènìyàn sì tún ń ko owó èlé ni òde òní? Àádọ́ta akẹ́kọ̀ọ́ tí ìdá ọgọ́rùn-ún wọn jẹ́ àádọ́ta ló gbà pé àwọn ènìyàn sì tún ń kó owó èlé ni òde òní nígbà tí àádọ́ta akẹ́kọ̀ọ́ tí ìdá ọgọ́rùn-ún wọn jẹ́ àádọ́ta kò faramọ́ ọn. Ìdáhùn àwọn akẹ́kọ̀ọ́ ní orí ìbéèrè yìí jẹ́ kí o yé wa pé àwọn ènìyàn sì tún ń kó owó èlé bí ó ti lè jẹ́ pé kò fi bẹ́ẹ̀ fẹsẹ̀ rinlẹ̀ bíi ti ayé àtijọ́.
Ìdáhùn àwọn akẹ́kọ̀ọ́ lórí ìbéèrè kárùn-ún tí ó sọ pé: Ǹjẹ́ ilé-ìfowópamọ́ jẹ́ ara ìrànlọ́wọ́ ni òde òní? Akẹ́kọ̀ọ́ marundínlógọ́run tí ìdá ọgọ́rùn-ún wọn jẹ́ márùndínlógórun ló faramọ ọn pé ilé-ìfowópamọ́ jẹ́ ara ọ̀nà ìrànlọ́wọ́ ni òde-òní nígbà tí àwọn márùn-un kò faramọ ọn. Èyí jẹ́ kí ó yé w apé ni tòótọ́ ni ilé ìfowópamọ́ jẹ́ ara ọ̀nà ìrànlọ́wọ́ jẹ́ ara ọ̀nà ìrànlọ́wọ́ ni òde-òní.
Ìbéèrè kẹfà tí ó sọ pe: ṣé ẹgbẹ́ aláfọwọ́sowọ́pọ̀ sì wá lóde òní? Àwọn akẹ́kọ̀ọ́ márùn-ún-dín-lọ́gọ́ta tí ìdá ọgọ́rùn-ún jẹ́ aárùn-dín-lọ́gọ́ta lógbá pé ẹgbẹ́ aláfọwọ́sowọ́pọ̀ wà lóde òní nígbà tí akẹ́kọ̀ọ́ márùn-ún-dín-lọ́gọ́ta tí ìdá ọgọ́rùn-ún wọn jẹ́ márùn-ún-dín-làádọ́ta kò faramọ ọn ìdáhùn yìí ń fi yé wa pé ẹgbẹ́ aláfọwọ́sowọ́pọ̀ wà tí wọ́n si ń ṣe ìrànlọ́wọ́ fún ẹnikẹ́ni tí ó bá ti jẹ́ ọmọ ẹgbẹ́ wọn.
Èrò àwọn akẹ́kọ̀ọ́ lórí ìbéèrè kéje tí ó sọ pé: Ǹjẹ́ àjọ tó ń ran àwọn àgbẹ̀ lọ́wọ́ ńkó ipa tí ó yẹ lórí iṣẹ́ àgbẹ̀? Kò fi bẹ́ẹ̀ rinlẹ̀ tó nítorí akẹ́kọ̀ọ́ márùn-ún-dín-lógójì ló gbà pé àjọ tó ń ran àwọn àgbẹ̀ lọ́wọ́ ń kó ipa tí o yẹ lórí iṣẹ́ àgbẹ̀ nígbà tí akẹ́kọ̀ọ́ márùn-ún-dín-láàdọ́rin tí ìdá ọgọ́rùn-ún wọn jẹ́ márùn-ún-dín-láàdọrin kò faramọ ọn, èyí fihàn pé àjọ tó ń ran àwọn àgbẹ̀ lọ́wọ́ kò fi bẹ́ẹ̀ kó ipa tí ó yẹ kí wọn kò lórí iṣẹ́ àgbẹ̀.
Nínú ìbéèrè kẹ́jọ tí ó sọ pé: ṣe ilé ìfọwọ́sowọ́pọ̀ si ń ṣe ìrànlọ́wọ́ bí ó ṣe yẹ kí wọ́n ṣe é? Akẹ́kọ̀ọ́ márùn-ún-dín-láàádọ̀rún tí ìdá ọgọ́rùn-ún wọn jẹ́ aárùn-ún-dín-láàádọ́rùn-ún ni ó gbà pé ilé ìfowópamọ́ ń ṣe ìraǹlọ́wọ́ bí ó ṣe tọ́ àti bí o ṣe yẹ nígbà tí akẹ́kọ̀ọ́ mẹ́ẹ̀ẹ́dọ́gbọ̀n tí ìdá ọgọ́rùn-ún wọn jẹ́ aárùn-ún-dín-lógún péré ni kò faramọ ọn. Èyí ń fi yé w apé ilé ìfowópamọ́ ń ṣe ìrànlọ́wọ́ bí o ṣe yẹ kí wọn ṣe é.  Ìbéèrè kẹsàn-án tí ó sọ pé: Ó pọn dandan kí a san ọ̀wẹ̀ padà bí? Ọgọ́rùn-ún akẹ́kọ̀ọ́ tí ìdá ọgọ́rùn-ún wọn jẹ́ ọgọ́rùn-ún ló gba pé kò pọn dandan kí á san ọ̀wẹ̀ padà gẹ́gẹ́ bí a ṣe ríi nínú àtẹ kẹsàn-án. Ìyẹn ni pé, kò sí akẹ́kọ̀ọ́ tí ó gbà pé à ń san ọ̀wẹ̀ padà. Ìdáhùn àwọn akẹ́kọ̀ọ́ lórí ìbéèrè kẹsàn-án yìí jẹ́ kí o yé wa pé ni tòótọ́ ni àwọn Yorùbá kìí san ọ̀wẹ̀ padà.
Nínú ìbéèrè kẹ́wàá tí ó sọ pé: Ǹjẹ́ Ilé ìfowópamọ́ tún ń ṣe ìrànlọ́wọ́ mìíràn fún àwùjọ yàtọ̀ sí yíyá ni lówó? Ó jẹ́ kí o yé w apé ilé ìfowópamọ́ ń ṣe ìrànlọ́wọ́ mìíràn fún àwùjọ yàtọ̀ sí yíyá ni lówó nítorí àádọrín akẹ́kọ̀ọ́ tí ìdá ọgọ́rùn-ún wọn jẹ́ àádọ́rin ni o faramọ ọn nígbà tí ọgbọ́n akẹ́kọ̀ọ́ tí ìdá ọgọ́rùn-ún wọn jẹ́ ọgbọ̀n kò faramọ ọn. Ilé ìfowópamọ́ ń ṣe ìrànlọ́wọ́ bíi bíbá ènìyàn tọ́jú nǹkan pamọ́ yàtọ̀ sí owó yíyá ni.








ORÍ KARÙN-ÚN
ÌSỌNÍṢÓKÍ, ÌGÚNLẸ̀ ÀTI ÀBÁ
5.1 Ìsọníṣókí
Orí-ọ̀rọ̀ iṣẹ́ àṣekágbà yìí ní kíkọ́ àwọn akẹ́kọ̀ọ́ ilé-ẹ̀kọ́ girama ni ìdàgbàsókè tó dé bá àṣà ìran-ara-ẹni-lọ́wọ́ láwùjọ Yorùbá. A yan orí ọ̀rọ̀ yìí láàyò látàri àkíyèsi tí a ṣe pé àwọn ènìyàn kò fi bẹ́ẹ̀ ka àṣà ìran-ara-ẹni-lọ́wọ́ si mọ́ dá bi pé wọn yóò sọ pé ìdàgbàsókè ti dé báa, láti si ojú ìwòye akẹ́kọ̀ọ́, olùkọ́ àti àwùjọ si ìdàgbàsókè tí ó ti dé bá àṣà ìran-ara-ẹni-lọ́wọ́ ni a ṣe yàn orí ọ̀rọ̀ iṣẹ́ ìwádìí láàyò.
Nínú iṣẹ́ ìwádìí yìí a ṣe àgbéyẹ̀wò iṣẹ́ àwọn ọ̀jọ̀gbọ́n lóríṣiríṣi lórí àṣà ìran-ara-ẹni-lọ́wọ́ ni ayé àtijọ́. Èyí tí ó jẹ́ opakutẹlẹ fún iṣẹ́ ìwádìí yìí àwọn ọ̀jọ̀gbọ́n wọ̀nyìí mẹ́nuba àwọn ọ̀nà ìraǹlọ́wọ́ wọ̀nyí gẹ́gẹ́ bí àwọn ọ̀nà ìràlọ́wọ́ ayé àtijọ́ àwọn tí wọn sọ nípa rẹ̀ ni: ọ̀wẹ̀, àáró, àjọ, èésú, owó èlé kíkó, gbàmi-o-ràmi, san-an díẹ̀-díẹ̀ àti ìgbé ọdún dídẹ àwọn tó kú ni isingbà tàbí oko olówó, fífi dógò, àrókodóko ẹbẹsẹ, itẹ̀ wiwo ìrànlọ́wọ́ láti ọ̀rọ̀ ẹbí àti oore ṣíṣe. Nínú èrò àwọn onímọ̀ yìí ni a ti ríi pé kí ènìyà tó le rí ìrànlọ́wọ́ gbà ní àwújọ Yorùbá, o gbọ́dọ̀ ní ìwà rere àti pé ẹnikẹ́ni tí a bá ṣe ìrànlọ́wọ́ fún gbọ́dọ̀ mọ oore nítorí ẹnití a ṣe lóore tí kò dúpẹ́ dàbí ọlọ́sà kó ni lẹ́rú lọ ni.
Ni báyìí, a ṣe àkíyèsi pé àyípadà díẹ̀ ti dé ba àwọn ọ̀nà ìrànlọ́wọ́ wọ̀nyìí, ìdí nìyí tí a fi ṣe àmúlò àwọn ọgbọ́n ìwádìí ajẹmawujọ pàtó àti èyí tí ó jẹmọ́ ṣíṣe àkíyèsi àwùjọ.
Ní ìkádìí, a ṣe àmúlò àwọn ohun èlò ìwádìí bíi àtòjọ ìbéèrè ìwádìí àti oríṣiríṣi ìwé tí àwọn ọ̀jọ̀gbọ́n ti kọ. Ilé-ẹ̀kọ́ mẹ́wàá ni a ṣe àmúlò ni ìjọba ìbílẹ̀ Ìfẹ́lódùn ni ìpínlẹ̀ Kúárà nínú àwọn ilé-ẹ̀kọ́ wọ̀nyí ni a sì ti yan akẹ́kọ̀ọ́ mẹ́wàá, tí àpapọ̀ wọn jẹ́ ọgọ́rùn-ún. Àwọn akẹ́kọ̀ọ́ wọ̀nyìí ni a pin àtòjọ ìbéèrè ìwádìí fún láti lè mọ èrò wọn lórí orí ọ̀rọ̀ iṣẹ́ ìwádìí yìí, a ṣe àkíyèsi pé èrò àwọn akẹ́kọ̀ọ́ lórí ìdágbàsókè tí ó dé bá àṣà ìran-ara-ẹni-lọ́wọ́ dọ́gba pẹ̀lú èròǹgbà olùwádìí tí ó fi yan orí ọ̀rọ̀ yìí láàyò nítorí ìdá àádọrin nínú ìdá ọgọ́rùn-ún àwọn akẹ́kọ̀ọ́ ló gbà pé ìdàgbàsókè ti dé bá àṣà ìran-ara-ẹni-lọ́wọ́ láàrín àwọn Yorùbá.
5.2 Ìgúnlẹ̀
Ìjíròrò tí a ṣe lórí àtẹ kọ̀kan lórí kẹ́rin isẹ́ ìwádìí yìí jẹ́ kí o yé wa pé àṣà ìran-ara-ẹni-lọ́wọ́ kò tii di ohun àkọki pátápátá láwùjọ Yorùbá nítorí ìdáhùn àwọn akẹ́kọ̀ọ́ fihàn pé wọ́n si ni oyè lórí ohun tí a ń pè ní ìran-ara-ẹni-lọ́wọ́ àti pé ìdàgbà sókè tún tí dé báa.
Nígbà tí a ṣe ìjíròrò lórí àtòjọ ìbéèrè ìwádìí tí a pín fún àwọn akẹ́kọ̀ọ́, a ríi dájú pé ìdàgbàsókè ti dé bá àṣà ìran-ara-ẹni-lọ́wọ́ nítorí àwọn akẹ́kọ̀ọ́ gbà pé ilé ìfowópamọ́ wa tí wọ́n sì ń ṣe ìrànlọ́wọ́ bí ó ṣe yẹ kí wọ́ ṣe é àti pé ẹgbẹ́ aláfọwọ́sowọ́pọ̀ wa ti àwọn naa sin ran àwùọ lọ́wọ́.
Síwájú síi, ìdáhùn àwọn akẹ́kọ̀ọ́ fihàn pé kìí san ọ̀wẹ̀ padà láyé àtijọ́, bí ó tilẹ̀ jẹ́ pé ọ̀wẹ̀ ṣíṣe kò fi bẹ́ẹ̀ wọ́pọ̀ mọ́ lóde òní.
Bákan náà, nínú ìjíròrò lórí àtòjọ ìbéèrè ìwádìí, a ríi pé àwọn ènìyàn kò fi bẹ́ẹ̀ fi nǹkan dógò láti yá owó mọ́ lóde òní àti pé àjọ tó ń ran àwọn àgbẹ̀ lọ́wọ́ kòkó ipa tí ó yẹ kí wọn kó lórí iṣẹ́ àgbẹ̀.
Ìjíròrò wa lórí àtojọ ìbéèrè ìwádìí tún jẹ́ kí ó yé wa pé ilé-ìfowópamọ́ ń ṣe ìrànlọ́wọ́ mìíràn fún àwùjọ yàtọ̀ yíyá ni lówó. Gbogbo ìjíròrò wọ̀nyìí ló fi ìdí rẹ̀ múlẹ̀ pé Yorùbá ń ran ara wọn lọ́wọ́ tẹ́lẹ̀ àti pé ìdàgbàsókè ti dé bá àwọn ọ̀nà ìrànlọ́wọ́ wọ̀nyìí nípaṣẹ̀ àwọn ọ̀nà ìrànlọ́wọ́ tí a ti ní ni òde òní.
5.3 Àtubọ̀tán Iṣẹ́ Ìwádìí
Iṣẹ́ yìí tan ìmọ̀lẹ̀ sí ìdàgbàsókè tí ó ti dé bá àṣà ìran-ara-ẹni-lọ́wọ́ ní òde-òní, ó sì ní niyé sì àwọn ọ̀nà ìrànlọ́wọ́ ìgbàlóde wọ̀nyìí.  Ní ṣíṣe àmúlò ilé-ìfowópamọ́ gẹ́gẹ́ bí ara ọ̀nà ìrànlọ́wọ́ ìgbàlódé, bíi kí á fí owó pamọ́ sí bẹ láti mú kí ààbọ wà fún òwò àti kí a má baá na ìná àpà. Ara ọ̀nà ìrànlọ́wọ́ mìíràn tí wọ́n tún n ṣe ni yíyá ni lówó láti ṣe òwò, èyí tí ó le mú kí owó wa gbèèru síi àti láti bá ènìyàn tọ́jú ohun iyebíye pamọ́. A ó ri pé àǹfààní ńlá ni ó wà nínú lílò ọ̀nà ìrànlọ́wọ́ yìí, èyí tí a kò sì gbọ́dọ̀ jẹ́ kí o fò wá ru.
Bákan náà, ẹgbẹ́ aláfọwọ́sowọ́pọ̀ náà ni àwọn ń gbà ṣe ìrànlọ́wọ́ fún àwùjọ èyí tí kò sí yẹ kí a fọwọ́ fọ sẹ́yìn nítorí nípaṣẹ̀ ẹgbẹ́ yìí, ẹni tí kò lówó láti ra ohun èlò ilé lè ti ibẹ̀ di ẹni tí ó ń bẹ́ẹ̀ ni ìṣòro ẹbí pipa yóò dínkù, ṣe Yorùbá bọ̀ wọ́n ní; bi ẹbí bá kúrò nínú iṣẹ́ ìṣẹ́ búṣe.
Nítorí náà, tí a kò bá ṣe àmúlò àwọn ọ̀nà ìrànlọ́wọ́ wọ̀nyìí, ó léfa ipalára fún àṣà wa àti pàápàá àwùjọ wa. Ní àkọ́kọ́, àìṣe àmúlò àwọn ọ̀nà ìrànlówọ́ yìí lé mú ki ìfàsẹ́yìn ba àṣà ìran-ara-ẹni-lọ́wọ́ nítorí iye àwọn ènìyàn kò ní sí sí àṣà ìran-ara-ẹni-lọ́wọ́ ayé àtijọ́ dé bi pé wọ́n yóò rí àwọn ọ̀nà ìrànlọ́wọ́ odé òní gẹ́gẹ́ bí ìdàgbàsókè tí ó ti dé báa, èyí sì tún le fà kí àṣà Yorùbá máa dì ohun ìfàsẹ́yìn ní àwùjọ wa.
Síwájú síi, àìṣe àmúlò ilé-ìfowópamọ́ gẹ́gẹ́ bí ara ọ̀nà ìrànlọ́wọ́ òde òní le mú kí á má ni àjẹṣẹ́kù, kí iṣẹ́ ma gbèèru, kí ààbò tó dájú mà wa fún dúkìá ẹni, èyí tí ó sì léwu lọ́pọ̀lọpọ̀.  Bákan náà, àìṣe àmúlò ẹgbẹ́ aláfọwọ́sowọ́pọ̀ náà lé mú kí ènìyàn má bá ẹgbẹ́ pé nípasẹ̀ àìní ohun tí ó yẹ kí ó ní. Ìrànlọ́wọ́ ti àjọ tó ń ran àwọn àgbẹ̀ lọ́wọ́ ń ṣe náà yóò mú kí iṣẹ́ àgbẹ́ túbọ̀ tẹ̀síwájú.
Ní àkótán, àìṣe àmúlò àwọn ọ̀nà ìrànlọ́wọ́ ìgbàlóde wọ̀nyìí le fà kí o má tẹ̀síwájú, èyí si lé mú ìfàsẹyìn bá àwùjọ.


5.4 Ìmọ̀ràn Fún Ọjọ́ Iwájú
Látàrí àbájáde ìwádìí wa nínú iṣẹ́ ìwádìí yìí, a ríi pé ó ṣe pàtàkì láti gba àwọn akẹ́kọ̀ọ́ olùkọ́, òbí, ìjọba àti àwùjọ lápapọ̀ nípa ìdàgbàsókè tí ó ti dé bá àṣà ìran-ara-ẹni-lọ́wọ́ láwùjọ Yorùbá.
Ní àkọ́kọ́, kí àwọn olùkọ́ mú kíkọ àṣà ìran-ara-ẹni-lọ́wọ́ ni òkúnkúndùn, kí wọ́n sì máa mú àwọn ìdàgbàsókè tí ó dé ba àṣà ìran-ara-ẹni-lọ́wọ́ wá sí ìrántí àwọn akẹ́kọ̀ọ́ kí àwọn ọ̀nà ìrànlọ́wọ́ wọ̀nyìí le máa dàgbà síi.  Kí àwọn òbí pàápàá máa ṣe àmúlò àwọn ọ̀nà ìrànlọ́wọ́ wọ̀nyìí fún àǹfààní ara wọn àti kí ó lè ma dàgbàsókè síi. Bákan náà, kí àwọn akẹ́kọ̀ọ́ rí àwọn àṣà Yorùbá gẹ́gẹ́ bí ohun tí kò gbọ́dọ̀ pa run.
Ní àkọ̀tán, kí ìjọba sọ kíkọ́ èdè Yorùbá di ohun tí ó pọn dandan ni àwọn ilé-ẹ̀kọ́, èyí tí kò ni mú kí àṣà yìí parun nítorí pípa àṣà yìí run le mú ìfàsẹ́yìn bá àwùjọ.

DEPARTMENT OF YORÙBÁ
ÀTÒJỌ IBÉÈRÈ ÌWÁDÌÍ FÚN ÀWỌN AKẸ́KỌ̀Ọ́
Àwọn ìbéèrè ìwádìí yìí wà fún kíkọ́ àwọn akẹ́kọ̀ọ́ ilé-ẹ̀kọ́ girama ni ìdàgbàsókè tó dé bá àṣà ìran-ara-ẹni-lọ́wọ́.
ÌPÍN KÌNNÍ
Ọjọ́ Orí: ……………………………………………………………………
Ẹ̀yà Ènìyàn: Ọkùnrin (        )  Obìnrin (     )
Orúkọ Ilé-ẹ̀kọ́: …………………………………………………………….
Kíláàsì: ……………………………….
ÌPÍN KEJÌ
Fi àmì yìí (√) sí ìdáhùn tí ó tọ́nà ni ojú rè.
	S/N
	Ìbéèrè
	Bẹ́ẹ̀ Ni
	Bẹ́ẹ̀ kọ́

	1.
	Ǹjẹ́ àwọn ènìyàn tilẹ̀ ń ran ara wọn lọ́wọ́ nígbà kan rí?
	
	

	2.
	Ṣe Yorùbá ń bẹ ọ̀wẹ̀?
	
	

	3.
	Ǹjẹ́ a sì tún ń fi nǹkan dógò láti yá owó ni ayé òde òní?
	
	

	4.
	Ṣé àwọn ènìyàn sì tún ń kó owó èlé ní òde-òní?
	
	

	5.
	Ǹjẹ́ ilé ìfowópamọ́ jẹ́ ara ọ̀nà ìrànlọ́wọ́ ni òde òní?
	
	

	6.
	Ṣé ẹgbẹ́ aláfọwọ́sowọ́pọ̀ si wa ni òde òní?
	
	

	7.
	Ǹjẹ́ àjọ tó ń ran àwọn àgbẹ̀ lọ́wọ́ ń kó ipa tí o yẹ lórí iṣẹ́ àgbẹ̀?
	
	

	8.
	Ṣé ilé-ìfowópamọ́ sì ń ṣe ìrànlọ́wọ́ bí ó ṣe yẹ kí wọ́n se e?
	
	

	9.
	Ó pọn dandan kí a san ọ̀wẹ̀ padà bí?
	
	

	10.
	Ǹjẹ́ ilé-ìfowópamọ́ tún ń ṣe ìrànlọ́wọ́ mìíràn fún àwùjọ yàtọ̀ sí yíyá ni lówó?

